
 

 

 

 

 

 

 

 

 

 

 

 

 

 

 

 47نمبر 
 

 ایگزیکٹیو آرڈر
 

ریاست نیو یارک میں بسب آفت ہنگامی صورتحال کا اعلان کرتا ہے اور نیو یارک کے نیشنل گارڈ کی خدمت فعال بنانے  

کا حکم دیتا ہے تاکہ متعدد اصلاحی سہولت گاہوں میں عوامی نظم و ضبط کو یقینی بنانے اور عوامی املاک کا تحفظ 

 کرنے میں حکام کی مدد کی جائے  

 

کو اصلاحی افسران کی جانب سے شروع کی جانے والی اور جاری ایک خلافِ ضابطہ اور غیرقانونی   2025فروری  17 چونکہ

 Department ofہڑتال نے اس وقت نوکریوں پر موجود اصلاحی افسران، محکمہ برائے اصلاحات اور کمیونٹی کی نگرانی )

Corrections and Community Supervision سے زائد افراد، اور ان اصلاحی سہولت  33,600( کی نگہداشت میں موجود

 گاہوں کے قرب و جوار میں موجود کمیونٹیز کے تحفظ کے ضمن میں ایک فوری خطرہ تخلیق کر دیا ہے؛

گورنر ریاست نیو یارک کے آئین کے تحت اور جسے ملٹری لاء کے سیکشن تین میں دوبارہ بیان کیا گیا، کے مطابق  ، چونکہ

 ریاست کی ملیشیا کی کمانڈر انِ چیف ہیں؛ اور 

ملٹری لاء کے سیکشن چھ کے مطابق ملیشیا کی کمانڈر انِ چیف ہونے کے ناطے گورنر کو یہ اختیار حاصل ہے کہ وہ امن  ،چونکہ

و امان میں مخل ہونے کے کسی واقعے میں یا اسی سے متعلق کسی فوری خطرے کی صورت میں منظم ملیشیا کے ایسے یونٹس 

ی ہیں جو کسی مخصوص صورتحال پر قابو پانے کے لیے سول حکام کی کی ریاست کے لیے فعال خدمت کا حکم جاری کر سکت

 مدد کے لیے ضروری ہو؛ اور 

اصلاحی افسران کی جانب سے کام کی بندش نے متعدد ریاستی سہولت گاہوں میں ضروری سرکاری خدمات کے ختم ہو  ، چونکہ

 جانے کے سبب امن کے لیے ایک فوری خطرے کی صورتِ حال پیدا کر دی ہے؛ اور 

ان متعدد ریاستی سہولت گاہوں کو منظم ملیشیا کی جانب سے مدد درکار ہے اور مفادِ عامہ متقاضی ہے کہ ایسی مدد فراہم ، چونکہ

کی جائے تاکہ مذکورہ ریاستی سہولت گاہوں میں ضروری خدمات کے تسلسل اور عوامی نظم و ضبط اور املاک کے تحفظ کو 

 یقینی بنایا جائے: 

ریاست نیو یارک کی گورنر، نیو یارک کی ریاست کے آئین اور ، )کیتھی ہوکل( KATHY HOCHULچنانچہ، اب، میں، 

کے تحت خود کو تفویض کردہ اختیارات کی رُو سے، پوری ریاست نیو یارک کے  28کے سیکشن  B-2ایگزیکٹو لاء کے آرٹیکل 

سے موثر ہے۔ یہ ایگزیکٹو  2025فروری  19لیے ایک ریاست گیر سطح پر بسبب آفت ہنگامی صورتِ حال کا اعلان کرتی ہوں جو 

 تک نافذ العمل رہے گا؛ اور   2025مارچ  21آرڈر 

ملٹری لاء کے سیکشن چھ کے پیراگراف ایک کے تحت سونپے گئے اختیارات کی رُو سے، میں پوری منظم ملیشیا یا  ،مزید برآں

اس کے کسی بھی حصے کے لیے حسبِ ضرورت مدت تک، نوعیت تک اور طریقے سے ریاست کی خاطر فعال خدمت کا حکم 

نظم ملیشیا یا اس کا کوئی بھی حصہ ان اصلاحی سہولت جاری کرتی ہوں تاکہ اس ہنگامی صورتحال سے نمٹنے کے لیے پوری م

گاہوں میں جہاں مدد درکار ہو، وہاں حسب ضرورت مدت تک، نوعیت تک اور طریقے سے عوامی نظم و ضبط کو یقینی بنانے میں 

 اور عوامی املاک کے تحفظ میں حکام کی مدد کرے؛ اور 

کے تحت کسی دستور، مقامی قانون، آرڈیننس، حکم نامے، اصول، یا  a-29کے سیکشن  B-2آرٹیکل  ایگزیکٹو لاء کے، مزید برآں

ضابطے، یا متذکرہ کے کسی حصوں کو اسُ صورت میں عارضی طور پر معطل یا تبدیل کرنے کی خاطر مجھے تفویض شدہ 

نامے، اصول یا  اختیار کے تحت، جو اس صورت میں، میں استعمال کر سکتی ہوں کہ جب اس دستور، مقامی قانون، آرڈیننس، حکم

ضابطے کی تعمیل آفت کے سبب ہنگامی صورتحال سے نمٹنے کے لیے لازمی کارروائی کو روکتی ہو، اس کی راہ میں رکاوٹ  

تک درج ذیل قوانین کو  2025مارچ  21بنتی ہو یا اس میں تاخیر کا باعث بنتی، میں اس انتظامی حکم نامے پر درج تاریخ سے 

 یل کر رہی ہوں: عارضی طور پر معطل یا تبد

، خوراک، سپلائیز، خدمات، اور سازوسامان خریدنے یا  G-97( کا سیکشن State Finance Lawریاستی مالیاتی قانون ) •

متاثرہ مقامی حکومتوں، افراد، اور دیگر غیر ریاستی اداروں کو آفت زدہ ہنگامی صورت حال سے نمٹنے اور بحالی میں 

 مدد دینے کی خاطر مختلف مرکزی خدمات بہم پہنچانے یا فراہم کرنے کے لیے ضروری حد تک؛ 

کے ساتھ مطابقت کی حد تک، اور ریاستی  I، سیکشن V، ریاستی آئین کے آرٹیکل 112ریاستی مالیاتی قانون کا سیکشن  •

 معاہدوں میں اضافی کام، جگہوں اور وقت شامل کرنے کے لیے ضروری حد تک؛ 

، معیاری نوٹس اور حصولیابی کے طریقۂ کار کی پیروی کیے بغیر اسباب، خدمات، 163ریاستی مالیاتی قانون کا سیکشن  •

 ٹیکنالوجی اور سازوسامان کی خریداری کے لیے ضروری حد تک؛ اور 



، خلافِ ضابطہ ہڑتال کے دوران اصلاحی  135اور  134( کے سیکشنز Civil Service Lawسول سروس قانون ) •

سہولت گاہوں میں کام جاری رکھنے والے افراد کے لیے اضافی معاوضوں کی ادائیگیوں اور/یا تنخواہوں کی اضافی اوور  

 ٹائم شرح کی ادائیگی کے لیے ضروری حد تک۔  

 

سال دو ہزار پچیس میں آج فروری کے  

البانی شہر میں میرے  دن ویں( 19انیسویں )

دستخط اور ریاست کی مہرِ شاہی کے تحت  

 جاری کیا گیا۔

 

 

 

 

 

  منجانب گورنر 

 

 

 سیکریٹری گورنر

 


